
 
 

 

      VENDIM 

 

Data e miratimit: 21 janar 2011 

 

Lënda nr. 04/10  

 

Bogolub STANOJEVIQ  

 

Kundër  

 

UNMIK-ut  

 

Më 21 janar 2011, Paneli këshillëdhënës për të drejta të njeriut, 

Në praninë e anëtarëve vijues: 

 

z. Marek NOWICKI, kryesues  

z. Paul LEMMENS 

 

Të ndihmuar nga 

z. Rajesh TALWAR, zyrtar ekzekutiv 

 

Pasi që konsiderojë ankesën e lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12, për themelimin e Panelit këshillëdhënës për të drejta të 

njeriut, të datës 23 mars 2006,   

 

Pas shqyrtimit, vendosi si në vijim: 

 

I. PROCEDURAT PARA PANELIT  

 

1. Ankesa i është parashtruar Panelit më 23 shkurt 2010 dhe është regjistruar më të 

njëjtën datë. 

 

 

 

II. FAKTET  



 

2. Ankuesi është banor i Kosovës që aktualisht jeton si person i zhvendosur në Serbi. Ai 

është pronar i banesës që gjendet në Prizren. Në bazë të ankuesit, pasi që doli nga 

Kosova nga frika prej armiqësive, familja e z. M.K ka hyrë në shtëpi, ku kanë jetuar 

deri kur HPD-ja i kishte nxjerrë jashtë më 18 prill 2006. Më 12 tetor 2007, personi i 

paidentifikuar ka djegur shtëpinë. Shtëpia është plaçkitur dhe ka mbetur në gjendje të 

tillë deri në shtator të vitit 2009, kur një person tjetër, z. Xh. D, e ka bërë shtëpinë të 

banueshme dhe ka hyrë në të së bashku me familjen e tij.    

 

3. Ankuesi pretendon se duke përdorur autorizimin e falsifikuar të lëshuar personit 

tjetër, znj. N.S, në emër të babait të ndjerë të ankuesit, z. Xh. D ka arritur të nxjerrë 

tërë dokumentacionin e nevojshëm për blerjen e pronës së paluajtshme të të ndjerit. 

Më vonë, në mars të vitit 2009, z. Xh.D nënshkroi kontratën e blerjes në Gjykatën 

komunale të Prizrenit me znj. N.Sh dhe më pastaj regjistroi pronën në emër të tij në 

Agjencinë Kadastrale të Prizrenit.    

 

4. Më 5 tetor 2009, ankuesi parashtroi ankesë penale në Zyrën e prokurorit publik 

komunal në Prizren kundër z. Xh.D dhe bashkëkryerësve të tij. Në të njëjtën datë, ai 

gjithashtu parashtroi kërkesëpadi në Gjykatën komunale të Prizrenit, përmes së cilës 

kërkonte anulimin e kontratës së shitjes dhe shqiptimin e masave të përkohshme. 

Megjithatë, pasi që nuk janë filluar procedurat, më 24 nëntor 2009, ankuesi dërgoi 

letra, përmes të cilave kërkohej që EULEX-i të ndërmerr masat e duhura për rastin e 

tij brenda fushëveprimit të misionit. Sipas ankuesit, ai ende nuk ka marrë ndonjë 

përgjigje.    

 

 

III. ANKESA  

 

5. Ankuesi pohon se për shkak të mosgatishmërisë së Zyrë komunale të prokurorit 

publik në Prizren dhe të Gjykatës komunale të Prizrenit që të trajtojë lëndët e tij, e 

drejta e tij në pronë (neni 1 i Protokollit nr. 1) është shkelur.   

 

IV.  LIGJI   

 

6. Para se Paneli të shqyrton lëndën për bazueshmërinë e saj, Paneli duhet të vendosë 

nëse duhet të pranojë lëndën apo jo, duke marrë parasysh kriteret e pranueshmërisë, të 

parapara në nenet 1, 2 dhe 3 të Rregullores së UNMIK-ut nr. 2006/12 për themelimin 

e Panelit këshillëdhënës për të drejta të njeriut.    

 

7. Ankuesi parashtroi të dy ankesat e tij në Zyrën e prokurorit publik komunal në 

Prizren, ndërsa kërkesëpadinë e tij në Gjykatën komunale të Prizrenit në tetor të vitit 

2009. 

 

8. Në bazë të nenit 1.2 të rregullores, Paneli ka juridiksion ndaj ankesave që ndërlidhen 

me shkeljet e pohuara të të drejtave të njeriut nga UNMIK-u. 

 



9. Më 9 dhjetor 2008, përgjegjësia e UNMIK-ut lidhur me gjyqësorin n Kosovë 

përfundoi dhe Misioni evropian për sundimin e ligjit në Kosovë (EULEX) mori 

kontrollin e plotë operacional në fushën e sundimit të ligjit, pas deklaratës së bërë nga 

kryetari i Këshillit të Sigurimit të Kombeve të Bashkuara më 26 nëntor 2008 

(S/PRST/2008/44), përmes së cilës mirëpritet angazhimi i vazhduar i Bashkimit 

Evropian në Kosovë. 

 

10. Kështu, në momentin kur janë parashtruar ankesa dhe kërkesëpadia e ankuesit në 

tetor të vitit 2009, është e qartë se UNMIK-u më nuk ka qenë përgjegjës për 

funksionimin e gjyqësorit të Kosovës. 

 

11. Për këtë arsye Paneli konsideron se ankesa është jashtë juridiksionit të tij. 

 

 

   

PËR KËTO ARSYE, 

 

Paneli njëzëri, 

 

SHPALLË ANKESËN SI TË PAPRANUESHME.    

 

 

 

Rajesh TALWAR     Marek NOWICKI 

Zyrtar ekzekutiv             Kryesues   
 


